ԱՄՓՈՓԱԹԵՐԹ
Հայաստանի Հանրապետության ու Վերակառուցման և զարգացման եվրոպական բանկի միջև նախատեսվող «Մեղրիի սահմանային անցակետի ծրագիր» վարկային համաձայնագրի նախագծի վերաբերյալ ներկայացված առաջարկությունների և դիտողությունների
	Հ/հ
	Շահագրգիռ պետական մարմինը
	Ներկայացված դիրքորոշում
	Կարգավիճակը

	1.
	Արտաքին գործերի նախարարություն
	Հայաստանի Հանրապետության և Վերակառուցման և Զարգացման եվրոպական բանկի միջև «Մեղրիի սահմանային անցակետի ծրագիր» վարկային համաձայնագրով (այսուհետ՝ Համաձայնագիր) նախատեսվում է Հայաստանի Հանրապետությանը տրամադրել 10,626,263 եվրո գումար: 
Ծրագիրն ուղղված է Հայաստանի Հանրապետության հարավային սահմանի երկայնքով Մեղրի քաղաքի մոտակայքում ներկայիս սահմանային անցակետի արդիականացմանը ու ընդլայնմանը։ 
	Համաձայնագրի ստորագրումը համապատասխանում է ՀՀ վարած արտաքին քաղաքականությանը, ինչպես նաև ստանձնած միջազգային պարտավորություններին։
Ելնելով վերոգրյալից և առաջնորդվելով «Միջազգային պայմանագրերի մասին» օրենքի 5-րդ հոդվածի դրույթներով՝ ՀՀ արտաքին գործերի նախարարությունը նպատակահարմար է համարում Հայաստանի Հանրապետության և Վերակառուցման և Զարգացման եվրոպական բանկի միջև «Մեղրիի սահմանային անցակետի ծրագիր» վարկային համաձայնագրի ստորագրումը։
	Ընդունվել է գիտություն:

	2.
	Արդարադատության նախարարություն
	Համաձայնագրի նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում ենք, որ ֆինանսական պարտավորություններ նախատեսելու դեպքում Համաձայնագրի նախագիծը ենթակա է վավերացման: 
	Ընդունվել է գիտություն:

	3.
	Ֆինանսների նախարարություն
	Հայաստանի Հանրապետության ու Վերակառուցման և զարգացման եվրոպական բանկի (այսուհետ` Բանկ) միջև նախատեսվող «Մեղրիի սահմանային անցակետի ծրագիր» վարկային համաձայնագրի նախագծով (այսուհետ` Նախագիծ) Հայաստանի Հանրապետու-թյունը ստանձնում է հետևյալ ֆինանսական պարտավորությունները.
	Նախագծի 2.1 հոդվածում սահմանված է, որ Բանկը համաձայնում է Հայաստանի Հանրապետությանը տրամադրել վարկ 10,626,263 եվրո գումարի չափով:  Վարկի մարման ժամկետը 15 տարի է, որից արտոնյալ ժամկետը` 3 տարի, տոկոսադրույքը լողացող է` 6-ամսյա Euribor + 1% մարժա, ընդ որում, 6-ամսյա Euribor-ի` բացասական դրույքաչափի պարագայում հաշվարկների համար ընդունվում է վերջինիս 0% մեծությունը: Վարկի սպասարկման գծով վճարումների հաճախականությունը կիսամյակային է, մայր գումարի մարումները փոխկապված են վարկի ամբողջ գումարին և իրականացվում են հավասարա-չափ վճարումներով: 
Վարկի չմասհանված գումարի նկատմամբ հաշվարկվում է պարտավորության վճար` տարեկան 0.5%-ի չափով, որը հաշվարկվում է վարկի չմասհանված գումարի նկատմամբ՝ սկսած համաձայնագրի ստորագրումից 60 օր հետո: Նախատեսվում է նաև միանվագ կոմիսիոն վճար՝ վարկի գումարի 1 տոկոսի չափով (106,263 եվրո), որը ենթակա է վճարման վարկային միջոցների հաշվին՝ վարկային համաձայնագրի ուժի մեջ մտնելու ամսաթվին կամ դրանից հետո 7 օրվա ընթացքում: 
	Այսպիսով` Հայաստանի Հանրապետությունը պարտավորվում է նշված պայմաններով և ժամկետներում սպասարկել և մարել վարկը:
	Ընդունվել է գիտություն:

	4.
	Տարածքային կառավարման և ենթակառուցվածքների նախարարություն (Պետական գույքի կառավարման կոմիտե)
	Հայաստանի Հանրապետության և Վերակառուցման և Զարգացման Եվրոպական Բանկի միջև «Մեղրիի սահմանային անցակետի ծրագիր» վարկային համաձայնագրի նախագծի (այսուհետ՝ Նախագիծ) 3-րդ հոդվածի 3.05. բաժնի բ) կետով սահմանված դրույթով Հայաստանի Հանրապետության համար նախատեսվում է գույքային պարտավորություն։
Միևնույն ժամանակ Նախագծի 3-րդ հոդվածի 3.02. բաժնով սահմանված դրույթը Հայաստանի Հանրապետության համար գույքային պարտավորություն ուղղակիորեն չի նախատեսում, սակայն հետագայում կարող է առաջացնել։

	Ընդունվել է գիտություն:

	5.
	Պետական եկամուտների կոմիտե
	Հայաստանի Հանրապետության ու Վերակառուցման և զարգացման եվրոպական բանկի միջև վարկային համաձայնագրի նախագծի վերաբերյալ ՀՀ ֆինանսների նախարարության կողմից ներկայացված գրության 4-րդ կետի կապակցությամբ հայտնում եմ, որ ՀՀ ՊԵԿ իրավասությունների շրջանակներում առաջարկություն-ներ և դիտողություններ չկան:
	Ընդունվել է գիտություն:

	6.
	Առողջապահության նախարարություն 
	Ի կատարումն վարչապետի 2019 թվականի նոյեմբերի 7-ի թիվ 02/06.5/50109-2019 հանձնարարականի, հայտնում եմ, որ առողջա-պահության նախարարությունը Հայաստանի Հանրապետության ու Վերակառուցման և զարգացման եվրոպական բանկի միջև նախատեսվող «Մեղրիի սահմանային անցակետի ծրագիր» վարկային համաձայնագրի վերաբերյալ դիտողություններ և առաջարկություններ չունի: 
	Ընդունվել է գիտություն:

	7.
	Շրջակա միջավայրի նախարարություն
	Ի կատարումն վարչապետի 2019 թվականի նոյեմբերի 7-ի N 02/06.5/50109 հանձնարարականի, ներկայացնում եմ շրջակա միջավայրի նախարարության առաջարկություններն ու դիտողությունները «Մեղրիի սահմանային անցակետի ծրագիր» վարկային համաձայնագրի մաս հանդիսացող Բնապահպանական և սոցիալական գործողությունների ծրագրի վերաբերյալ:
 Ծրագրի՝
1. 1.1, 3.2, 3.8 և 3.9 կետերի 2-րդ սյունակում «բնապահպանության նախարարություն» բառերը անհրաժեշտ է փոխարինել «շրջակա միջավայրի նախարարություն» բառերով,
1. 1.1 կետի 3-րդ սյունակում անհրաժեշտ է խմբագրել օրենքի անվանումը՝ ՀՀ օրենք ՇՄԱԳ-ի բառերի փոխարեն գրել «Շրջակա միջավայրի վրա ազդեցության գնահատման և փորձաքննության մասին» ՀՀ օրենք բառերը, 
1. 1․10 կետի 2-րդ սյունակում տարեկան վիճակագրական բառերից հետո  անհրաժեշտ է գրել նոր խմբագրությամբ հետևյալ բառերը՝ զեկույցներ՝ մթնոլորտ արտանետված վնասակար նյութերի մասին Ձև N 2-տա (օդ) և թափոնների առաջացման, օգտագործման և հեռացման մասին Ձև N 1-թափոն (տարեկան)  բառերը և 7-րդ սյունակում անհրաժեշտ է հստակեցնել քաղաքակությունները բառը, 
1. 3․2 կետի 4-րդ սյունակում օրենքի անվանման մեջ պաշտպանության բառի փոխարեն   անհրաժեշտ է գրել պահպանության բառը և 2-րդ ու 7-րդ սյունակում օդի արտանետումների թույյլտվության բառերի փոխարեն անհրաժեշտ է գրել՝ անշարժ աղբյուրներից աղտոտող նյութեր մթնոլորտ արտանետելու չափաքանակներ/ արտանետման թույլտվություն բառերը, 
1. 3.7 կետում, այնուհետև ամբողջ տեքստում օգտագործված «աղբ» բառը փոխարինել «թափոններ» բառով,
1. 3.9-րդ կետի 2-ին, 4-րդ և 7-րդ սյունակների բովանդակությունը համապատասխանեցնել ՀՀ կառավարության 14.09.2006թ. «Թափոնների հաշվառման` գոյացման, հեռացման (ոչնչացման, վնասազերծման, տեղադրման) և օգտահանման կարգը սահմանելու մասին» N 1343-Ն և ՀՀ կառավարության 19.01.2006թ. «Թափոնների անձնագրավորման կարգը սահմանելու  մասին» N47-Ն որոշումներին, իսկ 3-րդ սյունակում «օգտագործում» բառը փոխարինել «գործածություն» բառով,
1. 3.10-րդ կետը անհրաժեշտ է լրամշակել՝ հաշվի առնելով, որ վտանգավոր թափոնները կարող են հանձնվել  վտանգավոր թափոնների գործածության գործունեության լիցենզիա ստացած կազմակերպություններին,
1. 3.10 և 3.11-րդ կետերի 4-րդ սյունակում ՀՀ օրենքը աղբի մասին բառերը փոխարինել «Թափոնների մասին» ՀՀ օրենք բառերով,

Միաժամանակ հայտնում եմ, որ «Մեղրի» պետական սահմանային անցակետի արդիականացման աշխատանքների շրջակա միջավայրի վրա ազդեցության նախնական գնահատման հայտի վերաբերյալ 12.04.2018թ. տրվել է ԲՓ-28 շրջակա միջավայրի վրա ազդեցության պետական փորձաքննական եզրակացություն։ 2019թ. հունիսի 5֊ի N01/27.2/3120 գրությամբ Քաղաքաշինության կոմիտեից ստացվել է Պետական եկամուտների կոմիտեի գրությունը, որով տեղեկացվել է, որ անցակետի ընդլայնվող տարածքը՝ 2.4358 հա մակերեսով ևս ներառված է նախագծանախահաշվային փաստաթղթերում, որը դեռևս ձևակերպված չէ։ Գրությունում նշված էր, որ ներկայումս Կառավարության հաստատմանն է ներկայացվել Սյունիքի մարզի Մեղրի համայնքի գլխավոր հատակագիծը (որի մեջ ներառված է նաև հատուկ նշանակության փոփոխված՝ համայնքային սեփականություն հանդիսացող հասարակական նշանակության վերոհիշյալ հողամասը), որի հաստատվելուց հետո, կապահովվի անշարժ գույքի ձեռք բերման և պետական գրանցման գործընթացը։
Համաձայն «Շրջակա միջավայրի վրա ազդեցության գնահատման և փորձաքննության մասին» ՀՀ օրենքի (այսուհետ՝ Օրենք) 20֊րդ հոդվածի 7–րդ մասի, փորձաքննական եզրակացությունը կորցնում է ուժը, եթե նախատեսվող գործունեության իրականացումը չի սկսվում փորձաքննական եզրակացության տրվելուց հետո՝ մեկ տարվա ընթացքում։ Այդ դեպքում պահանջվում է նոր փորձաքննական եզրակացություն, ինչի մասին 14.06.19թ. N 1/32/11406 գրությամբ տեղեկացվել է Քաղաքաշինության կոմիտեին։
	Ընդունվել է: Համապատասխան փոփոխությունները կատարվել են:










































Պետական եկամուտների կոմիտեին է ներկայացվել առկա խնդիրը:
Վերջինս չի խոչընդոտում վարկային համաձայնագրի ստորագրմանը: 




